
MODULLI TALIM  TIZIMI  JARAYONIDA  XORIJIY  TILINING      O’QITISH  STRATEGIYASI
( NOLISONIY OLIY TALIM MUASSASALARIDA)

Chet tili mutaxassislik  hisoblanmaydigan OTMlarda  talabalarni o’qitish strategiyasini tanlash masalasi muhimligicha qoladi. Chet tilini o’qitish jarayoni tilni o’zlashtirish muddatininq qisqa ekanligi uchun intensiv ravishda  tashkil etilgan bo’lib bunda kurslarning mohiyati mutaxassislikka yo’naltirilgan xarakterni o’z ichiga oladi.
XX asrning ikkinchi yarmida chet tilini o’qitish metodikasida ta’limning turli yo’nalish, nazariya va texnologiyalar qatorida yangi soha shakllandi. Ta’lim sifatini yuqori  ko’tarish, chet tilida muosharat rivojining yanada  samarali  yo’l  va  usullarini  qidirishga  qaratilgan  til  o’qitish  strategiyasi  diqqat  markazida  qaror  topadi. Bular muhokama predmetiga aylanadi, ularni qismlarga ajratishda turli ta’riflar yuzaga keladi.
Chet tilini o’rganish strategiyasi termininig  bir-necha ta’riflarini keltiramiz. Shu tariqa, N. I. Ramza xorijiy metodik adabiyotga murojaat etib bir qator tavsiflarni keltiradi: A. Venden va Dj. Rubin ishlarida strategiya deb «talaba tomonidan ma’lumotni qabul qilish, saqlash va ishlatish uchun qabul qilingan har qanday harakat, qadam, reja» tushuniladi; D. Richards va D. Platt o’qitish strategiasini «ta’lim jarayonida yangi ma’lumotlarni esda saqlash va tushunish maqsadida qilingan maqsadli fikr va harakat» deb izoh beradilar; K. Fayerx va G. Kasper strategiya deb «o’zida o’rganilayotgan chet tili vositalari orqali lingvistik va sotsiolingvistik kompetensiyasini rivojlantirish» deb tavsif beradilar. (Ramza, 2007, 242-s).  Biz uchun Dj. Rubinning til o’rganish strategiyalari  o’rtasida til o’rganish strategiyasi (bevosita ta’lim strategiyasi) va tilni ishlatish strategiyasi (kommunikativ va sotsial strategiyalari) kabi turlarni ajratishi muhim.Hozirgi zamon tadqiqotchilari strategiyalarni ta’limning faolligi xarakteri hisobidan taqsimlashni taklif etadilar:
· Chet tilini o’qitish faoliyati strategiyasi deb pedagog va o’quvchi o’rtasidagi nutq faoliyatini o’zlashtirish  jarayonida talabaning to’liq rivojlanishiga qaratilgan hamkorlikni rivojlantirish, hamda uning kommunikativ, kognitiv nutq faoliyatini idora qiladigan, shaxsning emotsional-ruhiy jihatlari takomillantirishi, tushuniladi. 
· Shaxs faoliyati strategiyasi o’qituvchi va talaba, shu jumladan o’quvchilarning nutq jarayonida faolligini  tartibga solish usuli sifatida ta’riflanadi;
· o’quv jarayoni qatnashchilari o’rtasidagi doimiy muosharat, hamda kompyuter va internet texnologiyalari vositasida chet tilini o’qitish samaradorligi va faolligini ko’tarishga qaratilgan interaktiv strategiyalar.
· o’quv jarayonining competent modul asosida shakllanida ta’lim strategiyasi va malum prinsiplariga tayanib, biz ingliz tili bakalavrlariga quyidagi ta’lim strategiyalarini ajratishni taklif etamiz: til strategiyasi, kommunikativ, interaktiv ijodiy strategiya. Ta’kidalash joizki oily talim muassasalarida bakalavrlarga ingliz tilini o’qitish jarayonida biz ajratgan barcha ta’lim strategiyalari mutaxassislik yonalishidagi xarakterga ega.
Til strategiyalari, til vakolatini shakllantirish uchun ingliz tilini o'qitish jarayonida ishlatiladi va chet tilida muloqot qilish qobiliyati - xorijiy tilni o'rganish uchun asosiy maqsadga erishishda yetakchi rol o’ynaydi. Shubhasiz, aloqa faqat leksik va grammatik ko'nikmalarini to’liq egallashdan keyin mumkin bo’ladi. 
Kommunikativ strategiyalari faqat chet tilining shakllantirishida qo'llanilishi kerak, ya’ni diqqatni nafaqat grammatikaning formal  jihatiga mavjud  bo’lgan mahorat, balki funktsional tomoniga ham e'tiborni qaratish kerak: ma'lum leksik va grammatik hodisalarni, hamda nutqni etarli darajada kommunikativ vazifalarni  kiritish orqali  tanlanishi kerak. Shuning uchun, til strategiyasi ta’limini ingliz tilida ishlatish kommunikativ strategiyalarisiz mantiqziz sanaladi, chunki bular bir-biridan ajralmas bir butun hisoblanadi. 
Interaktiv  ijodiy ta’lim strategiyalari oldinga qo’yilgan amaliy, ijodiy vazifalarni, qabul qilingan ma’lumotlarni mantiqiy jihatdan anglash va bilim-mahoratni oshirish orqali, mustaqil ravishda hal etish ucun shakllantirishga qaratilgan. Mazkur strategiyalarni qabul qilish o’rganuvchilarga o’quv holatlaridagi sharoitda universal aqliy faoliyatni hosil qilish imkonini beradi. 
Til ko’nikmalari, ish uslubi uchun zarur bo’ladigan mutaxassislik bo’yicha maxsus terminologiyani, Grammatik qurilmalarini faol o’zlashtirilishni talab etadi.  
Kommunikativ mahorat – bu tekstdan olingan ma’lumotlarni ishlash va talqin etish; nutq etiketiga ega bo’lish va aloqa paytida o’zini to’g’ri yo’llamoq; ingliz tilida maktub orqali mukotaba etish; madaniy jihatdagi nutqiy bilimidan foydalana olmoq hisoblanadi.  
Integrative mahorat - chet tilida turli ma’lumot manbalarini mustaqil tarzda toppish qobiliyati; axborot-kommunikativ texnologiyalar orqali ma’lumotni ishlash, muvofiqlashtirish va undan foydalanish;  axborot va kommunikativ texnologiyalar vositasida mahsulotni amalga oshirish; iste’molchilar, hamkasabalar, yuqori darajali tashkilotlar namoyandalari bilan unumli bog’lanish sanaladi. 
Ma’lumki, nutq faoliyatini o’qitish muvaffaqiyati talabalar tomonidan taklif qilinadigan masala va topshiriqlarga bog’liq. Mutaxassislik darajasida xorijiy tilda muloqot qilishni o'rganish uchun foydalanadigan mashqlar keng qamrovli va serqirra bo’lishadi. Bizning taklif etilgan chet tilini o’qitish strategiyalariga muvofiq modul sistemasi asosida uni uchta o’quv mashqlar turlariga bo’lish maqsadli bo’ladi:
· tayyorlov;
· kommunikativ;
· kreativ.
Qayd etish o’rinliki barcha turdagi mashqlar , birinchidan, xorijiy til  madaniyati aspektlarini maksimal darajada keng ifodalashi kerak, ikkinchidan, kompleksli, ya’ni bir-biriga bog’liq bo’lgan barcha turdagi talim jarayonlarini aks etishi lozim, uchinchidan, chet tili ta’limining prinsiplariga mos kelishi kerak.  
Tayyorlov mashqlar til strategiyalari vositasida mahoratlarni shakllantirishga yo’naltirilgan. Buerda so’z maxsus to’plangan leksika va matn materiallaridagi mashqlariga yo’naltiradigan leksik-grammatik mashqlar haqida ketyapti. Bular talabani o’g’zaki va yozma nutq shaklidagi so’zlarni tuzishga undaydi.
Kommunikativ mashqlar deb biz o’quv sharoitida nutq kommunikatsiyasiga asoslangan kommunikativ strategiyalar vositasida mahoratni shakllantirishga yo’naltirilgan mashqlarni nazarda tutamiz.
Kreativ mashqlar deb turli nutq faoliyatlari, masalan gapirish, eshitish, o’qish, yozishga qaratilgan tabiiy kommunikatsiyani ifodalaydigan mashqlarni ataymiz. Ya’ni tabiiy nutq kommunikatsiyasi ostida ma’lum maqsadda taklif etilgan vaziyatlarda ma’lumotlarning almashuvi tushuniladi.
Chet tilini o’rganishning tabiiy sharoitlarda kreativ mashqlarni amalga oshirish qiyin, shuning uchun ham, ular barcha mashqlar sistemasini tugatadilar va qoida bo’yicha nutq mahoratini rivojlantirish uchun xizmat qiladilar. 
Mashqlar chet tilini o’rganishning xohlagan darajasida asosiy vosita hisoblanadi, ammo uning samaradorligi mashqlarning oldinga qo’yilgan maqsad va muvaffaqiyatlar uchun yaratgan sharoitlarga bog’liq. 
Xulosa tariqasida aytish kerakki, aynan turli o’quv strategiyalari  talabalarning aktiv, ijodiy va samarali faoliyati jarayonida qulay sharoitlarni yaratadi va albatta, chet tilini o’rgatish vaqtida talabalarga ijobiy natija beradi. 

